
QORTI CIVILI PRIM’AWLA

ONOR. IMHALLEF TONI ABELA LL.D.

Seduta ta’ nhar il-Hamis, 18 ta’ Mejju, 2022
Numru

Rikors Numru 1945/2018 TA

Massimo Roberto Agro’ detentru tal-Karta ta’ Identita’ Taljana Numru AX
9394806

VS

Coge Impianti Societa’ Cooperativa Company Registration
No0.:01754200853 Registro delle Imprese di Caltanisetta (Italy)

[I-Qorti
Rat ir-rikors ta’ Joint Venture Sea Foundation One JV (ir-rikorrenti) tas-26 ta’

Frar 2019.

“lli fil-11 ta’ Dicembru 2018, ir-rikorrenti Massimo Roberto Agro’ ottjena
Mandat ta sekwestru Ezekuttiv (Numru 1945/2018) kontra Coge Impianti
Societa’ Cooperativa ( indikata fuq l-imsemmi Mandat bhala debitrici
sekwestrata)ghas-somma ta’ hmistax il elf seba’ mija tnejn u tmenin ewro
u erbgha u hamsin ¢entezmu (€15,782.54),piu imghaxijiet u spejjez hekk
kif indikat fl-imsemmi Mandat ta’ Sekwestru;

lli Joint Venture esponenti, giet indikata fl-imsemmi Mandat ta
Sekwestru bhala wahda mis-sekwestratariji, flimkien ma ohrajn;

llli in effetti ai termini ta’ l-artikolu 376 (2)(d) u (e) tal-kodi¢i ta’
Organizzazzjoni u procedura Civili, s-sekwestratarja huma dawk il-
persuni u / jew dawk Il-entitajiet li bhala konsegwenza tal-hrug tal-Mandat
ta’ Sekwestru, jekk ikollhom fil-pussess taghhom assi tad-debitur
sekwestrat jew assi dovuti lill-istess,ghandhom jiegfu milli jghadduhom
ghand id-debitur indikat u minnflok jigu depozitati ‘1 Qorti sabiex ikunu
jistghu jaghmlu tajjeb ghal dak li jkun effettivament dovut lir-rikorrenti li
jkun talab il-hrug tal-Mandat;

i huwa pacifiament stabbilit fil-ligi illi I-obbligu huwa tas-sekwestrarju
individwali li jzomm bhala ssekwestrat jew li jiddepozita ‘| Qorti dawk I-
assi tas-sekwestrat li jkunu fil-pussess tieghu u kull sekwestrarju indikat
fi-Mandat ghandu jagixxi biss fil-konfront ta’ dawk I-assi li jkunu fidejh,
u mhux jissekwestra assi li jkunu fidejn terzi persuni;

llli l-indikazzjoni u I-kwalifikazzjoni da parti tar-rikorrenti nnifsu fuq
Mandat ta’ Sekwestru, ta’ xi persuna jew entita’ bhala sekwestratarju ma
ghandha gatt u bl-ebda raguni twassal biex jigu sekwestrati assi jew
kontijiet li jkunu propjeta’ tas-sekwestratarju nnifsu,u li ma jkunux assi
jew fondi dovuti lis-sekwestrat. L-entita’ jew I-entitajiet u |-persuna jew
persuni li I-kreditur ikun irid jindika bhala li ghandu pretenzjoni kontrihom
u li filkkonfront taghhom jinghata d-Digriet relattiv ghall- Mandat ta’
Sekwestru mitlub, huma biss u unikament dawk |-entitajiet jew persuni
indikati bhala Sekwestrat fl-istess Mandat u hadd izjed minn dawn;

llli jirrizulta pero’ illi sussegwentement ghal hrug tal-Mandat odjern, il-
Bank of Valletta plc( u cioe il-bank indikat bhala sekwestrarju ukoll
flimkien ma’ I-esponenti) pprosegwa sabiex jiffriza u jibblokka I-kontijiet
bankarji mhux biss tas-sekwestrat imma wkoll ta’ I-imsemmija esponenti,
u dan minghajr ebda raguni valida fil-ligi;

llli 1-esponenti hija joint venture komposta minn tlett entitajiet- cioe’
COGE Impianti Societa’ Cooperattiva, Fonderia Artistica Ferdinando
Marinelli S.R.L. u Impresa De Feo Restauri u tagixxi bhala Joint Venture
awtonoma mill-partijiet li jikkomponuha, b’kontijiet bankarji propji, u
b’registrazzjoni ghat-taxxa u ghal-VAT distinta u partikolari ghall-istess
Joint Venture;

llli gieghed jigi dikjarat illi I-esponenti ma ghandha fidejha ebda flus
dovuti lid-debitur fuqg indikat;

llli per konsegwenza ta’ dak appena c¢itat u ta’ dan Il-agir tal-Bank of
Valletta p.l.c. gew sekwestrati flejjes appartenenti lir-rikorrenti Sea
Fountain One JV, li ghalhekk tinsab imblokkata milli tkompli bl-attivitajiet
taghha, u dan meta gatt ma giet indikata bhala Sekwestrata mill-istess
kreditur li talab ghall-hrug tal-Mandat de quo;

llli dan il-fatt gieghed ghalhekk ukoll jikkawza danni u pregudizzju li ghar-
rigward taghhom |-esponenti odjerna gieghda zzomm impregudikati d-
drittijiet taghha;

Ghaldagstant, |-esponenti titlob bir-rispett li dina I|-Onorabbli Qorti
joghogoba tordna u tawtorizza r-rilaxx tal-kontijiet bankarji intestati fisem
l-esponenti, u dana dejjem taht dawk il-provvedimenti illi dina I-Onorabbili
Qorti jidrilha xieraq u opportun.”

Rat ir-risposta ta’ Massimo Roberto Agro’ (I-intimat) tal-11 ta’ Marzu 2019:

“Illi bir-rispett kollhu dovut lejn |I-esponenti ma jarax li huwa I-egittimu kon-
tradittur ghar-rikors odjern: effettivament li gieghed jigi allegat huwa li I-
Bank of Valletta plc (li ma gietx notifikata bir-rikors odjern) bi zball qab-
det kontijiet li ma humiex propjeta tas-socjeta Coge Impianti Societa’
Cooperativa (hawn ‘il quddiem “Coge”) izda huma propjeta ta’ Joint
Venture li ghandha personalita distinta mill-parijiet.

Appatrti I-fatt li hemm dibattitu shih dwar il-personalita guridika ta’ Joint
Venture li jsir ghal finijiet t'appalti pubblic¢i® fir-realta dik hija domanda li
ghandha tigi mwiegba mill-Bank sekwestranti u ¢ioe ghandhu jispjega
ghaliex meta l-esponenti talab li jigi sekwestrati |-kontijiet ta’ Coge, il-
bank ibblokka wkoll il-kontijiet tal-Joint Venture imsemmija fir-rikors.

Huwa essenzjali li jigi determinat x'inhuma d-drittijiet ta’ Coge fir-rigward
tal-kontijiet tal-Joint Venture. Jekk il-bank zamm il-kontijiet tal-Joint Ven-
ture erronjament, dawn iridu jigu rilaxxati u huwa il-bank li ghandhu
jirrispondi ghal kwasiasi dannu li seta’ gie kagunat.

Ghal kull buon fini jigi rilevat li lI-esponenti huwa kreditur tas-socjeta
Coge, u li sallum il-mandat ta’ sekwestru ma kienx effettiv billi la gew
depositati flus fil-Qorti u langas ma gie infurmat li gew iblukkati xi flus
mill-bank.

Inoltre I-esponenti indika wkoll il-Joint Venture bhala sekwestratarja ta’
kwalsiasi flus ta’ Coge, u ghalhekk il-Joint Venture ghandhu obbligu
jindika x’assi u xi drittijiet ghandha Coge f'dan il-Joint Venture, u dana
sabiex id-drittijiet tal-kreditur ma jigux eluzi.

Madanakollu l-esponenti terga’ tikkonferma li d-debitur taghha hija Coge
personalment u mhux ukoll il-doint Venture (bhala entita distinta) u
ghalhekk il-mandat ghandhu jibga’ fis-sehh fil-konfront ta’ Coge”.

Rat ir-risposta tal-Bank Of Valletta Plc (il-Bank intimat) tat-12 ta’ Marzu 2019:

“llli preminarjament, I-esponenti teccepixxi illi t-talba hija kif impostata
permezz ta’ “Rikors” fl-atti ta’ Mandat ta’ Sekwestru hija wahda nulla,
irrita u inammissibli stante illi Mandat ta’ Sekwestru, salv dak li jipprovdi

unikament l-artikolo 281 tal-Kap. 12 tal-ligijiet, huwa digriet definitiv illi
ghandu jigi attakat semmai bil-pro¢edura legali opportuna.

llli subordinament u minghajr pregudizzju, din il-pretensjoni tar-rikorrenti
m’hiex wahda fejn ged tigi b’xi mod impunjata r-ritwalita’ jew fondatezza
tal-Mandat ta’ Sekwestru u ghalhekk ukoll it-talba tar-rikorrenti, Kkif
intentata, hija guridikament u fattwalment irrita,nulla u inammissibbili.

llli subordinament u minghajr pregudizzju, jigi rivelat illi r-rimedju moghti,
oltre il-proc¢edura generali li jipprovdi I-kodici tal-pro¢edura biex jigi
attakkat digriet definittiv, f kaz ta’ pro¢edura ezekuttiva bhal dak odjern,
hija unikament I-artikolu 281 tal-kap 12 tal-ligijiet li jipprovdi ghar-revoka
in toto u in parte tal-istess Mandat, liema revoka ma tifforma bl-ebda mod
parti mit-talbiet odjerni u ghalhekk ukoll it-talbiet tar-rikorrenti hija wahda
guridikament irrita, nulla u inammissibbli.

llli subordinament u minghajr pregudizzju, m’huwiex minnu illi I-esponenti
geghda izzomm flejjes tas-socjeta’ rikorrenti. Ghal kull buon fini u fil-limiti
stretti tal-Mandat ta’ Sekwestru, I-esponenti tista’ tirrivela f'dan I-istadju
biss illi hija geghda izzomm flejjes f’kont kongunt li tieghu wiehed mid-
denturi tal-istess kont kongunt hija s-socjeta’ sekwestrata. |II-
gurisprudenza pacifika u kostanti sal-lum hija Ii, f'tali kaz, I-esponenti hija
tenuta biss illi taghmel block u cioe’ tiffriza tali’ kont u ma tippermettix
milli dan il-“joint account” jigi operat u xejn aktar. Dan dejjem salv minn
kwalsiasi ordni li joghgobha ittieha din I-Onorabbli Qorti.

L-esponenti taghmel riferenza f'dan is-sens ghas-sentenza moghtija mill-
Qorti tal-Magistrati (Malta) fl-Atti tal-Mandat tas-sejha ghad-depozitu
numru 585/03MM fl-ismijiet “Blye Engineering Company Limited vs Bank
Of Valletta p.l.c.” deciz fid-9 ta’ Diéembru 2003 (Dok. A) fejn dik il-Qorti
lagghet is-sottomissjoni tal-esponenti illi gialadarba I-bank m’huwiex
fpozizzjoni illi jidditermina liema ammonti jappartjenu lil min, il-bank ma
kienx tenut jiddepozita I-ebda somma ta’ flus li kellu fil-joint account ta’
zewg persuni li wiehed minnhom kien is-sekwestrat.

llli l-esponenti tirrileva illi infatti id-diffikulta bazilari hija fis-sens illi I-
esponenti ma tistax tkun fpozizzjoni taghraf kemm I-bilan¢ attiv fil-kont
kongunt ( joint account) jappartjeni lis-soc¢jeta debitrici sekwestrata u
kemm lit-terzi ukoll detenturi tal-istess joint account li ma jkunx kolpiti bil-
Mandat ta’ Sekwestru u dan sakemm ma jigix gudizzjarjament stabbilit
permezz ta’ pro¢eduri kontenzjuzi ad hoc li jridu jsiru ad istanza ta’ min
jkollu interess.

llli dan kollhu gie ukoll epurat fil-proceduri tar-rikors numru 79A/02 JA fl-
ismijiet “Monarch Advertising Limited vs Anthony Baldacchino fismhu u
ghan-nom ta’ Sagitarius Limited” (Dok. B) u anki fil-pro¢eduri tar-rikors
ghal-hrug ta’ Mandat fis-sejha ta’ Depozitu numru 2487/01 fl-ismijiet
“‘Bank of Valletta p.l.c vs HSBC Bank Malta p.l.c” (Dok. C) fejn
(ghalkemm obiter) il-Qorti qalet:

“illi meta jitgiesu c¢-Circostanzi kollha msemmijin hawn fuq, wiehed jasal
biex jghid li filwaqt li ma jistax jinghad li I-Bank ezekutant ma kellux jedd
iressagq ir-rikors ghall-hrug tal-Mandat ta’ Sejha ghad-Depozitu, dagstant

iehor ma kienx fieragh it-tentattiv tal-Bank rikorrenti li jipprova jxejjen jew
jibdel l-ordni moghti ghat-talba tal-Bank ezekutant b’zieda mal-fatt ta’
nuqqas ta’ direzzjoni li I-ligi taghna taghti f'¢irkostanza bhal din”.

llli fil-parametri tal-Atti dwar is-Segretezza Professjonali (Kap. 377 tal-
ligijiet ta’ Malta) u I-Att dwar il-protezzjoni u I-privazzija tad-Data (Kap.
586 tal-ligijiet ta’ Malta), daqshekk biss tista’ tizvela I-esponenti f'dan |-
istadju, dejjem sakemm ma tigix moghtija Ordni specifika ohra minn Din
[-Onorabbli Qorti.

lli finalment I-esponenti tirrileva li, fdin il-vertenza hija naturalment terza
persuna totalment dizinteressata hlief ghal-fatt illi hija d-dover illi timxi
strettament skond il-ligijiet tal-pajjiz u ghalhekk tibga’ dejjem disposta
tobdi kull direttiva ohra li ttiha Din I-Onorabbli Qorti meta u jekk il-partijiet
fil-Mandat ta’ sekwestru fug imsemmi jottjenu d-direttivi jew sentenzi kif
jipprovdi I-kap. 12 tal-ligijiet.

Dagstant ghandha l-esponenti x’tissottometti ghas-savju u superjuri
gudizzju ta’ Din I-Onorabbli Qorti li taghha tiddikjara ruhha serva
umilissima”.
Rat li I-likwidatur ta’ Coge Impianti So¢jeta’ Cooperattiva Company, Socjeta’
reg@istrata fl-ltalja, (is-Socjeta’ intimata) notifikat kif trid il-ligi baga’ ma ghamel

ebda risposta.

Rat |-atti u dokumenti kollha ta’ dawn il-proceduri.

Rat li r-rikors thalla ghall-provvediment fil-ftuh ghall-lum.

Konsiderazzjonijiet

Dak li trid ir-rikorrenti huwa li jigu rilaxxjati xi flus, li skont kif tghid jappartjenu
liha, meta kienet indikata sekwestratarja. Jidher ukoll li meta |-Bank intimat
iffriza |-assi tar-rikorrenti ghaliex hija Joint Venture |li kompartecipi fiha hemm
ukoll is-Socjeta’ intimata. Ir-rikorrenti tghid li ghalkemm huwa minnu li is-
Socjeta’ hija fdan il-joint venture, fisem min huwa intestat il-kont bankarju
ffrizat, fil-verita’® ma hemm ebda assi li fattwalment jappartjenu lis-Socjeta’

intimata.

[I-Qorti tibda biex tirrileva li fkaz ta’ joint venture huwa dubbjuz hafna jekk din
ghandiex personalita’ guridika fis-sens ta’ Soc¢jeta’ Kummercjali skont I-arikoli
rilevanti tal-Kap 365 tal-ligijiet ta’ Malta. Jibga'’ il-fatt li anke jekk ma hiex, allura
kont bhal dan jitgies li huwa mizmum solidalment bejn il-partijiet li jkunu
interessati fih fdan il-kaz is-Socjeta’ intimata, Fonderia Artistica Ferdinando
Marinelli S.R.L u Impresa Feo Restauri. 1l-Qorti tgies lil dawn it-tlett entitajiet

dags li kieku kienu tlett persuni fizi¢i li ghandhom kont simili.

Ma hux dubitat li dan ir-rikors huwa ippostulat fuq ir-rimedju li jaghti I-artikolu
281 tal-Kap 12 tal-Ligijiet ta’ Malta, galadarba li dan huwa I-uniku artikolu
rilevanti fil-kaz ta’ mandati esekuttivi, kif fil-fatt hu il-mandat mertu tal-Kawza.
Dawn il-Qrati, fil-kazijiet specifici li jippermetti dan I-artikolu, trid tuza kawtela
partikolari ghaliex il-mandat esekuttiv huwa l-istadju finali sabiex jkun rejalizzat
kreditu li jkun gie kannonizzat permezz ta’ gudikat. Li gudikat jkun disturbat fl-
esekuzzjoni tieghu hija haga odjuza ghaliex tkun ged tigi sbussolata ¢-certezza
tar-rizoluzzjoni tal-lite, li hija wara kollox ukoll kwistjoni ta’ ordni pubbliku. Fis-
sewwa, dak li trid ir-rikorrenti, anke jekk ma tghidux espressament li jithassar il-

mandat f'parti minnu.

Bhala regola I-artikolu 281(1) tal-Kap 12 tal-ligijiet ta’ Malta jghid li jista’ jsir rikors
biex mandat esekuttiv jigi attakkat jista’ jsir mill-persuna li kontra min jinhareg

att ezekuttiv jew xi persuna ohra interessata. Dan pero’ ma jfissirx li din il-Qorti

ghandha tuza angas kawtela milli kieku I-pro¢edura ged issir mill-persuna li
kontra taghha ikun hareg il-mandat. Anzi meta jigri hekk, il-Qorti trid togghod

aktar attenta.

Fir-rigward tal-applikazzjoni ta’ dan I-artikolu dawn il-Qrati dejjem sostnew hekk:

“... r-rimedju moghti bl-imsemmi artikolu 281 huwa wiehed specjali (kemm fir-
rigward tal-pro¢edura mfassla u kif ukoll ghas-sura ta’ rimedju moghti) mahsub
li jgib it-thassir tal-att ezekuttiv, kemm ghal kollox jew inkella fbi¢cca minnu, u
dan “ghal raguni valida skond il-ligi”. Ghalkemm ma tinghata I-ebda tifsira fil-ligi
dwar x’tista’ tkun “raguni valida” li twassal ghall-ghoti tar-rimedju mitlub, huwa
meqjus i, ghall-finijiet tal-artikolu 281, |-ghan Ili ghaliha ddahhlet din id-
dispozizzjoni fil-Kodici tal-Pro¢edura huwa marbut ma' xi ghelt jew nuqqas fl-att
ezekuttiv innifsu, |i bis-sahha tieghu, [-parti interessata tista’ ggarrab
prequdizzju, u dan billi jsir ezami formali tal-att li tieghu qieghed jintalab it-
thassir. II-Qorti tistharreg li r-rekwiziti mitluba mil-ligi ghall-hrug tal-Mandat ikunu
tharsu u jkunu jidhru mill-att ezekuttiv innifsu, u li dak il-Mandat ma jkunx
inhareg b’mod abbuziv (ara : P.A. GV : 19.11.2008 fl-atti tar-rikors fl-ismijiet
“Kummissarju VAT vs Mark Grima et noe et”). Dan it-taghlim gie segwit
fbosta Sentenzi ohra fost ohrajn fil-provvediment tat-12 ta' Frar, 2015 Rikors
Numru. 28/2015 Fl-atti tal-Mandat ta” Qbid Nru 23/2015 fl-ismijiet : A.A.S.K.
Enterprises Limited (C-32035) kontra MORE Supermarkets (Fgura)

Limited (C-61496) .

Wara ezami tal-atti, din il-Qorti ma tistax tasal ghall-konkluzjoni li hemm
ragunijiet fil-ligi li ghandha ghalfejn tmiss il-mandat inkwistjoni. Bil-pro¢edura kif
istitwita, din ma hiex il-Qorti idoneja kif adita li tista’ tiehu konjizzjoni tat-talbiet
fir-rikors odjern. Dak li ged titlob ir-rikorrenti huwa ezami tal-kont inkwistjoni
dwar lil min jappartjenu I|-flejjes fkont bankarju li huwa joint, meta l-anqas provi

ma ingiebu f'dan ir-rigward. Imma l-angas li kieku ezami bhal dan irid isir billi

issir kawza b’rikors guramentat.

[I-Qrati dejjem sostnew is-segwenti f'¢irkostanzi simili ghal dawk li ghandha

guddiemha din il-Qorti:

“Illi I-prattika stabbilita, mbaghad, hi li min irid jattakka I-ezekuzzjoni ta' Mandat,
irid jaghmel dan billi jmexxi bil-procedura normali mahsuba fil-ligi. lllum, il-
gurnata din il-procedura hija azzjoni li tinbeda b'Rikors Mahluf. Hawn ukoll, ir-
rikors imressagq f'din il-kawza, mhux biss m'huwiex wiehed mahluf, imma jonqos
f'partijiet essenzjali tieghu mill-forma stabbilita fl-artikolu 156 tal-Kodici tal-
Procedura.” (Ara Sentenza fl-ismijiet Baystreet Holdings Limited -vs-

Walter Zammit Cachia et tal-Prim’Awla tal-Qorti Civili tas-7 t’April 2009)

Ghalhekk din il-Qorti hija tal-fhema soda li it-talbiet rikorrenti huma guridikament

insostenibbli.

Ghaldagstant il-Qorti ghar-ragunijiet fug imsemmija gieghda tichad it-talbiet

rikorrenti bl-ispejjez kontra taghha.

Imhallef Toni Abela

Deputat Registratur



